
GOUVÈNÈ CUOMO ANONSE NOUVO SANT $7.7 MILYON POU MANIFAKTI 

SERAMIK AVANSE AK EDIKASYON NAN ALFRED UNIVERSITY 
 

Etablisman an te finanse pa NYSUNY 2020 sibvansyon an ap devlope sektè wo 
teknoloji nan Southern Tier 

 
 
Gouvènè Andrew M. Cuomo jodia te anonse yon sibvansyon $7.75 milyon pou 
konstriksyon yon nouvo Sant manifakti Seramik Avanse ak Edikasyon nan Kolèj 
Seramik Eta New York nan Alfred University. Katriyèm wonn nan Pwogram Sibvansyon 
NYSUNY 2020 Challenge Gouvènè a sipòte prim lan. 
 
“Nouvo etablisman sa ap jwe yon wòl kle nan revitalizasyon ekonomik Southern Tier e 
lap plis solidifye New York kòm yon lidè global nan manifakti ak rechèch wo teknoloji,” 
Gouvènè Cuomo te deklare. “Konpayi yo toupatou nan mond lan te panche sou kolèj 
sa pou resous ak mendèv ki otman kalifye ki nesesè pou fè konpetisyon nan ekonomi 
wo teknoloji jodia e avèk anons jodia, anpil lòt ap ajoute ankò.”  
 
Sant 9000 pye kare a ap kay ekipman manifakti modèn ki pral elaji aktivite rechèch ak 
devlopman epi bay plis opòtiite pou aprantisaj pratik ki pral imedyatman ede ranfòse 
enskripsyon epi atire finansman federal. Faktè sa yo te fè etablisman sa vini yon 
konpozan kle nan strateji devlopman ekonomik pou zòn riral la nan entèseksyon rejyon 
Lwès New York ak Southern Tier pou sèvi konpayi materyèl avanse Eta, atire nouvo 
konpayi nan rejyon an, epi fasilite antrepriz pami etidyan ak pwofesè yo.  
 
Gouvènè Adjwen Kathy Hochul te dekalre, “Kòm Prezidan REDC Eta, mwen te 
eksperimante bezwen pou enstitisyon akademik nou an rete alavans sou tandans kap 
parèt nan nouvo teknoloji yo. Envestisman Gouvènè Cuomo nan Sant sa pou Manifakti 
Seramik Avanse se yon siy non sèlman sou angajman l pou bay yon edikasyon premye 
nivo pou etidyan Alfred University yo, men tou pou kreye mendèv ki otman kalifye pou 
travay ki bezwen fè konpetisyon nan mache mondyal la. Anons jodia se egalman plis 
evidans sou efò kontinyèl Gouvènè a pou devlope ekonomi Southern Tier a.” 
 
Kolèj Seramik Eta New York byen koni pou espesyalizasyon l nan seramik avanse, yon 
domèn ki pèmèt materyèl pou teknoloji enèji pwòp tankou pil, selil gaz, ak pano solè; 
netwayaj anviwonman grasa filtè, ak sipò katalis; terapi biomedikal enkli tisi echafodaj, 

siman zo, ak enplantasyon dantè; aplikasyon defans ak sekirite tankou wo tanperati 
elektwonik ak detektè; ak transpòtasyon atravè konpozan matriks seramik pou motè a 
reyaksyon. Ogmante spesyalizasyon pwofesè yo nan konsepsyon materyèl, tretman ak 
karakterizasyon, Sant lan ap byen plase pou bay yon game sèvis konplè pou nouvo 
konpayi ak sa ki etabli yo.  
 
An kolaborasyon avèk patnè yo ki kouvri endistri a, ajans yo nan eta, ansanm avèk lòt 
enstitisyon akademik yo, misyon santral sant la se pral pou l jwenn pwodui nan mache a 
osi rapid ak efikas ke posib. Sant lan ap travay men nan men avèk Sant Inivèsite pou 
Teknoloji Seramik Avanse pou elaji sèvis yo epi devlope baz kliyan aktyèl li, sa ki gen 
ladan kounye a General Electric, Corning Incorporated, Lockheed Martin, TAM, World 
Kitchen, EnrG, Ceralink, Freeform Fiber, ak Boston Valley Terra Cotta – pou nome sa 
yo sèlman.  
 
Senatè Cathy Young te deklare, “Sa a se yon lòt egzanp de SUNY2020 kap fè 
envestisman sible sou bezwen mendèv nou an ki pral rezilta nan bon travay ak yon 
enpak ekonomik pozitif pou tout rejyon nou an. Mwen aplodi Gouvènè Cuomo ansanm 
avèk tout patnè yo nan eta ak rejyonal nou yo paske yo fè anons sa vini yon reyalite.” 
 
Manm Asanble Joe Giglio te deklare, “Eta New York kontinye pou fè envestisman 
entelijan grasa pwogram SUNY 2020, e nouvo Sant sa ap prepare mendèv demen an 
pou travay ki otman kalifye. Mwen remèsye Gouvènè Cuomo ansanm avèk tout patnè 
nou yo, toulède piblik ak prive, pou travay san relach yo pou asire ke pwojè enpòtan sa 
jwenn finansman.” 
 
Lejislatè Konte Allegany Curt Crandall te deklare, “Anba SUNY 2020, nap fè 
envestisman ki sible toupatou nan eta, e anons jodia sou Sant Manifakti Seramik 
Avanse a nan Alfred University se yon lòt siksè nan pwogram lan. Non sèlman Sant sa 
ap pote nouvo vi nan ekonomi lokal la, men tou lap ranfòse rejyon an tankou yon nouvo 
kay pou endistri glas ak seramik enpòtan nan tout eta.” 
 
Majistra Alfred Justin Grigg te deklare, “Avèk remèsiman pou Gouvènè Cuomo, 
kòlèg mwen yo nan lejislati a ak sistèm SUNY an, Alfred University ap kounye a gen 
yon nouvo etablisman nan College of Ceramics. Sant Manifakti Seramik Avanse a ap 
ranfòse rechèch nou ansanm avèk opòtiite fòmasyon kap sipòte alafwa ekonomi 
rejyonal ak nan tout eta. Pa gen yon pi bon mendèv pou endistri sa pase isit la nan 
Lwès New York, e map rete tann jou lap ouvè pou etidyan yo.” 
 
Majistra Hornell Shawn Hogan te dekalre, “Mwen vle remèsye Gouvènè Cuomo 
paske li ede asire ke Nouvo Sant Manifakti Seramik Avanse a vini yon reyalite. Nouvo 
etablisman sa ap non sèlman sodifye Alfred University kòm yon lidè nan endistri 
seramik avanse a, men lap bay tou yon konpozan santral pou demare ekonomi rejyon 
nou an.” 
 
Majistra Wellsville Judy Lynch te deklare, “Pa gen kesyon ke nouvo etablisman sa 
ansanm avèk pou bay fòmasyon ki otman kalifye nan mendèv nou an ap kontribye a 



Haitian Creole 

kwasans tout rejyon sa. Mwen aplodi Gouvènè Cuomo ansanm avèk tout patnè nou yo 
ki enplike nan bay angajman kontinyèl nou pou revitalize ekonomi southern tier a.”  
 
Chanselye SUNY Nancy L. Zimpher te deklare, “NYSUNY 2020 se gwo enpak, 
lejislasyon demaraj kap kontinye sipòte inovasyon, ansèyman, ak fòmasyon mendèv 
pou etidyan nou yo pandan lap ranfòse kapasite SUNY pou kondwi devlopman 
ekonomik nan kominote yo toupatou nan Eta New York. Nouvo etablisman sa nan 
College of Ceramics ap yon chanjman ekonomik pou rejyon an pandan lap sèvi kòm 
yon sous ekselan ansèyman aplike ak fòmasyon travay pou etidyan nou yo. Konpliman 
a Dwayen Edwards ansanm avèk tout kominote Alfred Ceramics sou sibvansyon sa ki 
te nesesè anpil.” 
 
Prezidan Alfred University Dr. Charles M. Edmondson te deklare, “Avèk sibvansyon 
SUNY 2020 sa, ansanm avèk finansman anvan pou Sant Wo Tanperati ak 
Karakterizasyon nan Alfred University, Gouvènè. Andrew Cuomo ak Eta New York te fè 
anpil angajman enpòtan pou amelyore ekonomi Upstate New York. Sibvansyon sa ap 
pèmèt Inamori School of Engineering nan AU pou ale alavangad yon teknoloji kap 
devlope; manifakti aditiv (enpresyon 3-D) pou materyèl avanse, enkli seramik, glas ak 
konpozan yo. Zòn sa ki gen enterè enpòtan nan yon varyete endistri nan Eta New York, 
ak odela.” 
 
Dwayen Inamori School of Engineering Vis Prezidan pa Entèrim pou Afè Legal Dr. 
Doreen D. Edwards te deklare, “Nou rekonesan a Gouvènè Cuomo, Lejislati Eta, ak 
SUNY pou sipò yo nan College of Ceramics Alfred University. Nouvo Sant Manifakti 
Seramik Avanse a ap ranfòse kapasite nou pou bay opòtinite fòmasyon ak rechèch ki 
sipòte endistri seramik ak vè eta. Sant lan mete anfaz sou kreye pwodui ki soti nan 
materyèl avanse ap sipòte devlopman ekonomik nan rejyon an.” 

